
Pou Piblikasyon Imedyat: 13 septanm 2012 

GOUVÈNÈ CUOMO ANONSE $72 MILYON DOLA POU BATI ANPIL MILYE INITE LOJMAN KI PA CHÈ NAN 
ETA A 

 

Finansman HCR Ki Prevwa pou Jwenn Anpil Santèn Milyon Dola nan Resous Piblik ak Prive 

 

Jodi a, Gouvènè Andrew M. Cuomo te anonse gen $72 milyon dola ki disponib nan New York State 
Homes & Community Renewal (HCR) pou pwojè ki pare pou egzekite pou bati inite lojman ki pa chè nan 
eta a. 
 

Gouvènè Cuomo di konsa, “Pandan ekonomi New York ap retounen sou bon chemen, lajan sa a ap ede 
lanse pwojè ki pare pou egzekite nan eta a, pou kreye anpil djòb pandan y ap bati lojman ki pa chè pou 
sitwayen nou yo. Avèk yon pwosesis aplikasyon ki efikas, Eta New York ap retire baryè ki te bloke 
devlopman ekonomik lan pandan twò lontan epi ki te fè gouvènman nou an pa t efikas. Lajan sa a ap 
jwenn anpil milyon dola nan resous prive, pou kreye patenarya enpòtan pandan n ap travay pou rebati 
kominote yo, epitou pou kreye anpil djòb nan tout kwen eta a.” 
 

Manm Komisyon HCR /Direktè Jeneral Darryl C. Towns di konsa, "Gouvènè Andrew Cuomo te bay ajans 
eta a responsablite pou mete resous eta a ansanm avèk resous lokal ak federal nan fason ki pi pwodiktif 
la. Pou nou, sa vle di travay avèk patnè nou yo pou kreye ak konsève lojman ki pa chè, kidonk pou 
devlope ekonomi an epi pou ogmante djòb yo. N ap chèche pwojè k ap fè yon diferans nan kominote 
lokal yo, epitou n ap jwenn lòt resous, alafwa piblik ak prive.” 
 

Lajan an disponib nan Aplikasyon Finansman Inifye HCR, yon pwosesis sous senp pou aplike pou plizyè 
gwoup finansman pou devlopman ki pa chè pou ’lizyè fanmi. Aplikasyon inifye fè pwosesis la vin efikas, 
nan efò Gouvènman an pou dekonpoze estrateji ki pa efikas epi ki double ki te alatèt finansman eta a 
anvan.  
 

Yo prevwa $72 milyon dola a pral jwenn anpil santèn milyon dola nan resous piblik ak prive. Nan ane 
2011, HCR te bay 35 sibvansyon pou yon total $78 milyon dola nan prè avèk ti to enterè ak kredi fiskal 
pou bati ak konsève 2.200 inite lojman ki pa chè. Pwojè yo te jwenn plis pase $500 milyon dola nan 
sibvansyon, prè ak resous prive. 
 

Nan gwoup finansman sa a, aplikan yo ap fè konpetisyon pou: prè avèk ti enterè nan Pwogram Fon Depo 
pou Lojman pou Moun ki pa Touche ase Revni (HTF); Kredi Fiskal Federal pou Lojman pou Moun ki pa 
Touche ase Revni (LIHTC); Pwogram Kapital HOME; ak Kredi Fiskal Eta a pou Lojman pou Moun ki pa 
Touche ase Revni (SLIHC). Espesyalman, y ap aksepte aplikasyon yo pou:  

•  HTF - $32 milyon dola 
•  LIHTC - $25 milyon dola  

O $22.000/maksimòm inite 
O $1.43 milyon dola/maksimòm pwojè ($1,65 milyon dola pou pwojè kote 50% oswa plis inite yo 
bati ap sèvi gwo fanmi oswa moun ki gen bezwen espesyal) 

•  HOME Capital - $11 milyon dola (depannde disponiblite afektasyon yo) 
•  SLIHC - $4 milyon dola  

O $20.000/maksimòm inite a 
O $750.000/maksimòm pwojè a 

 

Dokiman aplikasyon ak referans yo disponib sou sitwèb HCR. Dat limit ki afiche pou Premye Gwoup 
pwojè yo ap jedi 25 oktòb 2012, avèk lòt aplikasyon ki dwe soumèt 29 novanm 2012. 
 

Answit, Gouvènè a te anonse anplwaye HRC ap òganize twa (3) sesyon enfòmasyon sou Aplikasyon pou 
Finansman nan eta a. Kalandriye vizit la prezante konsa:  
 

Rochester 
mèkredi 19 septanm 2012 a 10:00 AM 
Chanm Konsèy Minisipal Vil Rochester 
Lakomin - Sal 302 
30 Church St. 
Rochester, NY 
 

Albany 
jedi 20 septanm 2012 a 10:00 AM  
Hampton Plaza Ballroom 
38-40 State Street  
Albany, NY  
 

Vil New York 
vandredi 21 septanm 2012 a 10:30 AM 
25 Beaver St., Sal 510 
New York, NY 
 

Pou jwenn plis enfòmasyon, ale sou Entènèt nan Paj Finansman Inifye HCR 
nan: http://www.nyshcr.org/Funding/UnifiedFundingMaterials/2012/ 

